
爲自來只是祖配天尋親定祈穀祝文儀注止奉　太祖

配改驚蟄日行禮于圜丘視大報少殺著爲定典○論張

璁曰朕欲自今春享奉　太祖居中太宗而下各居一室

行特享禮共三時聚于　太祖之室昭穆相向行時祫禮

季冬中旬擇日大祫以德祖居中合懿仁以下同享于太

廟親王功臣配食兩廡以存　太祖當代之制歲暮序行

于奉先殿庶祭義或明邪論勿惑卽會李時議上或咨夏

言助之璁如諭議聞允行乃命祠官設㡩如九廟狀舉

太祖南向而羣廟逓遷就室各南向退德祖于祧殿不預

時享○桂萼乞歸尋卒贈太傅謚文襄

　〈支大綸日文襄遭際聖主當日月之際一言遇合驟致通顯偉才雄略誠有足自樹者旣與張文忠以意氣相〉

　〈激交道不終其豪傑之故態哉〉

張璁御賜名孚敬字懋恭御書賜之

二月春分日行朝日禮于東郊

三月定丙辛年夏行禘禮于太廟時咸議皆請禘德祖

上不從或曰禘顓頊　上亦不從曰可稱皇初祖帝神勿

主名○尙書胡世寧卒贈少保謚端敏

　〈寧貞亮自持初犯逆藩幾陷不測嘉靖初旣典大政侃侃持論其議禮是張子敬而立朝殊與抵忤至建開留〉

　〈都新河及閉開以棄哈密二議尤爲謀國石畫〉

耕籍田○冊九嬪○駕幸西苑召張孚敬李時至太液池

--

賜酒饌珍餌○御製西苑視穀祗先蠶壇位賦手授孚敬

因命賡和以寓儆戒意後數日倂裝成帙名曰咏和錄○

尙書李承勛卒遣官祭之贈少保謚康惠

　〈按承勛學有源委才無枝柱提兵南北曉暢軍務通達國體義論國發孜孜爲國知無不爲甚稱上意〉

廵按直𨽾御史余勉學條陳江防二事一飾武備以靖江

洋言留都所重莫過江防儀眞而下廵江軍快衛不滿四

十人所不滿二十人加以月糧不給俯仰爲累乞勑兵部

議處將鎮江衛原坐京操軍士量留以備江及行沿江衛

分凡廵江軍快務足百名之上月糧務以時給使其平居

則常川操練有警則互相應援一設營伍以據要害言瓜

州遠在下流與京口對峙東控海洋北接淮楊最爲要害

雖有儀眞守備廵歷不及乞勑兵部議處量于楊州衛調

撥官軍築堡瓜州常川守備與儀眞等聲勢相接以備不

虞仍行彼處量造衙宇以便往來防守

雷譴延平悖婦

　〈福建延平杜氏是弟二人輸　　一母三人出絣三婦輙詬餘只嚚爲相勝致姑飯凡不給每於自盡忽一目自〉

　〈古中靠雷一聲軾覺電光紅紫眩目三婦皆人首而身則一牛一犬一豕觀者如睹〉

○賜禮部尙書李時銀圖書一夥曰忠敏安愼○始定西

苑土穀壇名曰帝社帝稷

四月　上行大禘禮于太廟

